Анц1ила микьабилеб май .

Итни къо.

Контролияб диктант.

Гьудулзаби.
Г1алиги Г1умарги гьудулзаби руго, амма Г1али гьесдаса дагьав к1удияв вуго. Кидагоцин гьел цоцазда аск1оса рагъаруларо, ва гьезул рукъзалги аск1ор руго. Г1умарие историялъул дарсал ц1акъ рокьула, амма Г1али физикаялда т1ад г1емер ч1ола. Гьезул т1ахьалги кидаго рац1ц1ад рук1уна, школалдеги гьел г1емерисел цадахъ рач1уна, х1атта школалдаги гьел цо партаялда г1одор ч1ола. К1иялгоцин гьел ц1ализе лъик1ал руго, ва г1емерисеб мехалъ гьез дарсалги цадахъ х1адурула, амма кидагоцин гьез цояс цогиясдасан маг1на бич1ч1ич1еб, жиндаго лъач1еб жо хъваларо.
К1иявго гьев гьудул школалда лъик1ал общественникалги руго, ва щивасул жинда - жинда т1адкъараб х1алт1иги буго. Г1умар школалда учкомалъул председательлъун вищун вуго, ва Г1алиги къадал газеталъул редакторлъун вуго. Г1алица къадал газет кидаго жиндир заманалда биччала, ва ц1алдохъабаз гьел гъираялда ц1алула. Г1умарицаги учкомалъул х1алт1и лъик1 г1уц1ун буго, ва ц1алдохъабазда гьоркьоб лъик1аб г1адлуги буго.
(121 раг1и)
